
〈性俱。孝于家庭。以及舅姑古人之難。我獨有餘。積善之報。福慶以隆。壽夫今子。順理而終。納銘于壙。以告無窮。〉

崔春娘〈夷堅志春娘南城士人張臨。壯歲未受室。與郡倡崔春娘甚昵約爲夫婦。偕詣城隍廟詛盟。居數年嘗宿其家。崔亦〉

〈堅意合好。不復納他客。已而臨連獲鄉舉。有媒妁来爲議。娶富家釐婦。臨深念半世困於書生。苦貧爲祟。若更聘一倡。兩窮相守。何時可蘇。今幸會〉

〈此姻。當不終否。彼要盟無質。何足恤哉。乃備禮納采。不今崔知。將成昏。或以告崔。崔走僕邀臨至。責其負約。臨猶諱云。馬有是事。讒者妬我二人耳。〉

〈勿輕聽妄言。崔曰。君嘉期已定卜用其日。謂我真不知邪。不然可同謁城隍以驗之。臨既慊於心不願行。而辭不得免。強徃馬崔拜泣而訢曰。春娘〉

〈昔與張臨立誓於大神。有渝盟者。明神殛之。不意臨見利忌義。欺人罔神。神如有靈。乞垂警治。臨即股栗仆他。禁不能言。但悔懼摶頰。輿還家數日而〉

〈卒。此卷皆鄧直清說〉


永樂大典卷之二千七百四十二

